
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
বিদায়-অভিশাপ



শুনায়েছে বিহঙ্গকূজন,—তা'রে আজি

এতই সহজে ছেড়ে যাবে? তরুরাজি

ম্লান হ'য়ে আছে যেন, হের আজিকার

বনচ্ছায় গাঢ়তর শােকে অন্ধকার,

কেঁদে ওঠে বায়ু, শুষ্ক পত্র ঝরে' পড়ে,

তুমি শুধু চলে' যাবে সহাস্য অধরে

নিশান্তের সুখস্বপ্নসম?






কচ





    দেবযানী,

এ বনভূমিরে আমি মাতৃভূমি মানি,

হেথা মাের নবজন্মলাভ। এর পরে

নাহি মাের অনাদর,—চির প্রীতিভরে

চিরদিন করিব স্মরণ।







দেবযানী





    এই সেই

বটতল, যেথা তুমি প্রতি দিবসেই

গােধন চরাতে এসে পড়িতে ঘুমায়ে

মধ্যাহ্নের খরতাপে; ক্লান্ত তব কায়ে

অতিথিবৎসল তরু দীর্ঘ ছায়াখানি

দিত বিছাইয়া, সুখসুপ্তি দিত আনি

		 এই পাতা শেষ সম্পাদিত হয়েছে ০৯:২২টার সময়, ২৯ অক্টোবর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

